PITA MA KAN DADASIEN
UVANTEIN( 21319%\4)1>0N MINO
1la

Pita Ma Kan Dadasien
Bompon Uvantei Pakenai

Afova Vaya Ino

Ma vompon ma uvantein banta ino.
Baya varen orin banta Pita ino.

Uvarein orana ino. o

Pitan aruan purin adesi iyakan AD sikisti-faipi
(65) fin nafi 4a sikisti-sikisi (66) fin nafin
uvanten mino.

Ma vompon ma uvantein baru ino.
Romu barura ino.

Ma vompon ma uvaman amikhein kékda ino.
Mai ma esé uvantein bompompin ma sikhein
barafin ma vain moné namun kayofin mino.

Ndi ana vara ma vompon uvanten nafino.

Kampun doran banta kayo ano ma nodken
Yisasin nan ida Tiyarafenu Anin bdken inka
ida ovardnen erinten ne ma siyain nan mi
vanasi ano yafiben bano van 4ka ukhen
mino.

Pita Ma Amusin Baya Sein Mino

1 Téi Saimon Pita ma Yisas Karaisini aposeri
ukhé beni ida miyan ban dorari iyaruna vanta
anon ma vompon uvareé uno.

Yisas Karaisi ma setisi Tiyarafenu va Tiyain
Banta va baken ma setin maman Tiyarafenu
avord puntdkein nanin bantai ura batiféku ma
setin md manaie funtdkein mumunan iyaona
kékd baonafdi ma vompon uvamadékun oren

mino.
2Yisas Karaisi ma setisi Bafan ma Tiyarafenu va

bain ma afova ono van esin maen mai Tiyarafenu

ano va bei sarisari va ard kusin ma pokesa tiretin
avu uantano.

Tiyarafenui Afova Vayafin Ma Kdkani In Baya
Ino

3 Yisasin ma oné afova é tifékun maen beni
moékakhein dkona ano mai ma funtdkein
avuavaka ma vano van iya tiferuna yanasinta

siminten mino. Bei khakhan m4 kama avuava ba
barano van mi setin tarakhen mino. 4 Bei kdkan
biba kama ukhein aviava ba pinté uaren moeken

ma kama ukhein aviavasi usintano van mi setin
iyatintan baren mino. Mai ma namu avuavasi in

tinunu ano ma setin eukudda ba tiferuna finte
me ampiren beni kama avuava sinta variyan ben

an dakhen bano van mi iyatintaken mino.

> Mdan tukhanti mai ma iydantan bain danas-
inta ma varano vard ayampal ureya va tiretii
avuavapin maman kaono. Maan ma esin mi
siretli mumunampin kama avuava asotu uanten
inka kama avuavapin Tiyarafenu van ma anunu

in afova asoti uantanten mino. 6 *Inkd mai
afovafin e aurd ma kamaen dafisin avuava asotu

* 1:6: Kar 5:22-23

uanten maen umampin ma mantaan akona in
avuavapo aura ma yafisimpin asotd uantanten
mino. Inkd umampin ma mantaan dkona uven
ma Tiyarafenui aviava anain bdkurin ma asotu
uantanten mino. 7 Inkd Tiyarafenui avuava
anain ma vakurimpin afd avden nan ma anunu

in avuava asotu uanten maen inka afa avae ma
anunulmpm minod nanin banta van ma anunu in

avuava ba asotu uantanten mino. 8 Mai aviava
sinta ma moéke varesin maen mai anon tetisi
Bafan Yisas Karaisin ma afova inonafin moéken
aran iranten mino. 9 Mdaan tinten mifo mai
avuava ma ida afova variyain kékai auu yufukein

an dakhan ida kamaen oniyan mino. Ume avuava
pinte ma Tiyarafenu ano yo sesé uren avikein mai
me aunten mino.

10 M4an tukhein nard mumunan tiyofi sifa
tivaeyan noe, sireti ankan akona e yoresin na
tiretin nan pura sen Tiyarafenu ano ma araren
bei nai ukhein kékdpin ban mino sen na afova
ino. Mai fara vara seyo mdaan ma inteya ida
kanaieya erave ankamin nono. 11 Mdan ma
esin mi Tiyarafenu ano setin Tiyain Bafan Yisas
Karaisini fara van oriyan ban dafisin barufin ma
orin ona yiantanten mino.

Mono Doki Finte Vaya Ma Avovéen Inin Baya
Ino
12 Tireti ankan pefdi fura sikhein aviiava afova
ureya mantaan akona ukhe ompo me dauninona
van pasé para e siamé oriya bano van mi inikhé
uno. 13 Téi ma ida furin ma ma vukhafa va para
vanté maé mai vaya kayo fara siretin e siamé

oriyd bano van mi inikhé uno. 14 *Mdan tiya
umpo setisi Bafan Yisas Karaisi ano séi ma ma
varara banuna yamu inka ani ikd afovd ukheruna
ida ayaka bakéi furonté uno. 15 Maan tukhein nan
mi séi dkona yorari ékuya mai yanasinta afova
ukhare inaimpaké ma fubéku mae mai yanasinta
van para ineine eya oriya vano van muno.

16 *Mai fara vara seyo, setisi Bafan Yisas
Karaisini dkona va beni ovaranen eri pakena vaya
kayo ma siyaruna mai ida vantai ininta tiyd umpo
seti suu féké ma fura sé beni dkona onteruna
van mi siya tiféuno. 17 *Para vara seyo seti Sifée
Tiyarafenu ano ma inaru faké dkona oovaraddan
eriyan maen maa sikharen, “Ma sen sanin téi
moeké tinunu ukheruna iyampon mi vakai, véin
nan moeké timusin uantiyd uno.” Maa ma
sein manon moékan dkona ma vain Tiyarafenun
pinte kdkan bi ba kakhan akona va baren mino.
18 Kantasi ukhein anu yonta ma véin ma un bakéi
setiyanta mai vaya inékun inaru faké oovaraadan
eren mino.

19 Mai van mi sakhanampa vanta kékai vaya
kayo ano sian ama ukhai afova ukhé tifé umpo
veti ankan ma uvamdadan bain baya kayo vasa
avové ureya ineno. Mai fara vara seyo, vetli
vaya ano yunteimpin ma kakhaan teinii iyantiya
oriya varé esin mi inaimpdké ma Yisas Karaisi
afoka inain damu beni moékan kakhan manon
aupin kakhaan tanten mino. 20 Ma furan tiya
umpo sakhanampa vanta kayo ano sakhanampa

* 1:14: Yon 21:18-19; 2Ko 5:1  © 1:16: Mat17:1-5  1:7:
Mat 17:5; Mak 9:7; Ruk 9:35



2 Pita 1:21 \ 2 Pita 2:4

vayai ono vara vetii inin pinté Tiyarafenui vom-
pon dokifin o véden tiddan ban naino. Ida ino.

21*Mai fara vara seyo, Kantad Aunan manon ékona
amiyakan Tiyarafenu ano vetin pinté uaren baya
sikhen mino.

2

Kampun Afova Amiran Ma Uman Afokd E Iyai
Pakena Vaya Ino
(Yuti 4-13)

1 *Méaan tukhen mifo fefd ma Isareri kékapin
kampun sakhanampa vanta kayo varé einien mi
siretimpin kampun aru kayo ano afoka inten
mino. Mai kékd anon Tiyarafenu ma sikhein baya
yo vaéden maen betii ineinefé ena nanin banta
aupdaké afova aminten mino. Mdan tiydken betin
ma miyani uren ma mind dafisiyain Bafan me
oyan aminten mino. Maan ma inain manon beti

amanina ainen uman o maman kainten mino.
2 Mdan ma iyantin kokhon nanin banta ano vetii

namu avuava anain dakhafiyaken Karaisini fura
vaya ma maman paen danasi uren maen ayave

amin avauva banasi avora maman dako inten
mino. 3Mdaan tlyaken betii ineinerd kampun baya

foké pura ma seini uren tiretii monikd dafiseno
van inten mino. Madan inten mifo Tiyarafenu

ano ma vetin ko tiantdden uman ameno sikhd ein
damu pefai ani ukhdin inka eriyain beti ankan

uman baranten mino.
4"Mai fara vara seyo, enisori kékd ano ma umei
uran maen Tiyarafenu ano vetin ida avo uanten

* 1:21: 2Ti3:16;1Pi1:11-12  © 2:1: Mat24:11; Yut4 — 2:4:
Yut 6

mifo sitipa ukhein don aimpin kain orun baken
mi vetin ma k¢ tiantan nain damu san ave ukhen
mino. > "Inka pefd Noani yamu dere Tiyarafenu

ano ume nanin banta ida avo uanten mifo Noan
ma dan mandpd ifo afdpa kan un kadan bei kéka

b4 maa anan avo uantein mino. Tiyarafenu ano
ma funtdkein aviava pdéké ma vanasi yaiminai
pakena vayan Noa ano siamiyaren mino. Mai oy-
ampakéi Tiyarafenu ano 4 dan eradken non taven
maen beni vaya ma atakharé iya ein kéka ufurin

puren mino. 6 *Inaimpakéi Sodomu va Komora
vai kdkan baru kayo ira saman kauden kasi o éke
e éke uren ma vara rakena yo futian karudein
mino. Ume nanin banta amanind ma inaimpaké
kain nain mai avuavai veti ankan amanina ani

ukhen mino. 7 *Mdaan ten mifo mai damu ana Roti
funtdkein banta vdken ume aviava san ai pefe

iyan berai siyaré ikan Sodomu barurd ma afoka
ein uman pintena Tiyarafenu ano véin aya uren

aviren mino. 8 Mai véi funtdkein bantai vaken
pasen namu aviava sinta ma ena ena yamu afoka

iyakan ma onen inen iyan maen kakanta berai
siyaren mino.

9 Maan tukhantiya afovasa ono. Bafan mano
afova ukhein mi maan uman pintena ven anain
ma yakhafiydin nain kéka kasaen aya uren avi-
ranten mifo mai ma ume avuava bariyain nain
kékai uman amen oriyantin daimin nain damu
afokd inten mino. 10 *Bafan mano mai ma

vetii anunu anain dakhafen namu avuava sinta
variydken Tiyarafenui vaya atakharé iyain nain

* 2:5: Esé 6-8; 2Pi 3:6 * 2:6: Esé 19:24; Yut 7 * 2:7: Esé
19:1-16 * 2:10: Yut 7-8, 16

kékai moékakhein uman aminten mino. Maan
nanin banta ano au khdkan iydken ida ma ena

van_ inin avuava ba bakan mi kasaen inarufa
ma kantasi ukhen khakhan ma bain aunan kayo

van ida feranton betin nan tiren inté iyan mino.
11*M4an té iyan mifo mai ma kampun afova amé
iyain kéka ma esantakhan akona va bain enisori
kayo va dere ano ida mda sen kantasi ukhen

kakhan ma baken ma Bafan avira bain aunan
kayo maman bararasi uren tiren intikhein mino.

12*Mai ma kampun afova amiyain kéka ano ida
ma ineine vain uraran ma afa tafuna kayo va ano
ma arin dand baimpin ma amukuven orein an mi
yiyan mino. Mai kéka ano akhokho amin dkona
ma sitd maard afovad ukhein nan mi siren intiyain
betin mé4 deren aruan kipanten mino. 13 Beti
ankan ma namu avuava bariyaré inain tdkena
mai namu miyan manan baranten mino. Beti

ankan dako ma namu avuavasi in nan mi moéken
anunu iyaken tiretin kadkan ayave maman amé

iyan mino. Mai kéka ano ma siretin ma manafin
dunan niyai paké ma siretin maka maaka iyain
manon mai oma maden asuse uren mi ayave
amiyan mino. 14 Beti ankan ira yoren néken auu
foké ma fara oniyaintd ina famuku aviavasi iyan
mifo mai aviiava ano ida ayoé iyan mino. Beti
ankan kama yanasinta foké it an daren ida ma
mumunan adkona ukhein kékd mamadan umefin
eraven ankamiyan mino. Maéan tiyéken beyan
nan mana iniren ma ida ena van inin avuava
dkonaen bariyain mai kékd ano moékan uman

* 2:11: Yut9 T 2:12: Yut10

baren namu uron inten mino. *Beti ankan
puntakem avaava me ifa uren mai ma Beorin

anin Baramun an dé namu aviavai miyen barano
van mi anunu iyaren mino. 16 *Baramu ma
namu avuava bariyaréin maen banta ano ma
vaya seinien bei yonkin mano véin asiran mi mai
ma Oen banta ano ma variyain aviava ma variya
ein me ampen mino.

17 *Mai kékd ano ainen mo kéné iyain non an
den inka uva ano ma e avéken mo asuse iyain

konan an dakhen mi veti ma sirein danasinta
ida funtdden baré iyan mino. Mai kayoi nan

kéakanta titipaen ma kumayusi ukhein baru utaan

kauantan ban mino. 18 Beti ankan ida mana
yanasi inai paké be amo ana siren au khaiyan

banten mino. Pamuku avilava san maman kama
yana an daren maen moéken anunu iyaken mai

avuava pinté ma asare me ampiren eriyain kéka

mamadantin evardnen eraven ankaminten mino.
19 Beti ankan ten kama e kuse van nono sinten
mifo umeimiyan ida van doran bantan baken beti

moéken namu uron en asuse ukhen mino. Mai
fara vara seyo, mana vanta ano ma aintin mana

yana ano véinta dafisinti mae mai yanéi miyan
ida van doran bantaii inten mino. 20 *Inka banasi
ano ma namu avuava me ampiren setisi Bafan
Yisas Karaisin dnain dakhafiyare ma evarane
ume avuavai miyan ida van doran bantai ma
inten maen mai fefa ma namu avuaava bariyaré
ein esantaren namu avuava suron mi varanten
mino. 21 *Kantasi ukhein man baya ma veti

* 2:15: Nam 22:7; Yut 11; Rev 2:14 * 2:16: Nam 22:28-35
* 2:17: Yut12-13 * 2:20: Mat12:45 © 2:21: Ruk 12:47-48

ankan amikhein ma 6daren me oyan amiyain mai

funtakein avuavakd ma van aa ida afova en baré
intin kama uron mi inainten mino. 22 Mai kayo

van mi miné nanin banta ano sikharéin mi fura
sen afokd en mino. “Iyan mano mun biadaren

evaranen nanten mino.” . Pro26:11
Inka “Non peddan pon mano evardnen ap0Opin o

vaven tipon ananten mino”.

3

Bafani Yamu Inka Eriyan Mino

1Téi ma sinunu ukheruna sirona kéka soe, sireti
ankan evarané tiaméku mai ma siameruna vaya
van ovare me inesin mai ano kama ineine amino
van mi kan dadasié ma vompon uvamadékun
tireti vaonafd oren mino. 2 *Kantasi ukhein
sakhanampa vanta kayo ano ma fefa tikharé in
ma inkd tetin Tiyain Bafan mano ma aposeri kéka
pinté uaren ma akona vaya siamikheini ana vaya
ovare me afova ono van mi siya uno.

3 *Esé arai in dand ma sireti ankan evarané
tiamenuna mai ma vara ma mo kipan akhempa

pura vaya van ma siren intin kéka ano siren in-
tiydken betii anunu dnain dakhafen namu aviuava
barano van inten mino. 4 *Mai kéka ano mdan mi
sen anona vaya sinten mino, “Yisasi ma ovarané
ereno van ma sikhd ein mai intesi eriyan nafino.
Ma vara ma afokd ein tdké mai vaya anan o sen
eriyan mifo min6 dand ano vaintd anan para van
mino.”

* 3:2: vut17 T 3:3: 1Ti4:1:Yut18 = 3:4: Mat 24:48

5 *Tiyarafenui vayara ma ayon afoka uadaren
ma inka non pinté bara afokd uren non poké
edkuddan bain ma san beti ankan auden ida
ovaren me iniyan mino. 6 *Mdan turdkaren mai
nompoli ma vara maden namu uren asuse ein
mino. 7Ink4 Tiyarafenu ano evaranen dkona vaya
sikhen mino. Banasii avidavd ma yaimin nain
damui inaru va bara va ira saman kauriydken
Tiyarafenui vaya ma atakharé iyain nanin bantan
uman aminten mino.

8 *Méa sikhen mifo séi ma sinunu ukheruna
sirona kéka soe, ida vd dun nono. Bafan avora
mana tauseni (1,000) orana ano mana damu an
mi yakhan inkd mana damu ano mana tauseni
(1,000) orana an mi yakhen mino. 9 *Manda
nanin banta ano ma iyainien Bafan mano sirein

dana san ida vempéaké doré iyan mino. Ida ino.
Tiretin nan miiniren mdan tiyan mino. Mana ano
ida uman barano van mi inikhen mifo arg baer-
ano van béi ayaka para ave ukhen mino. 10*Mdan

tukhen mifo Bafan ma erin nain damu ida afova
esin umoyan banta an mi yanten mino. Erintin

maen inaru ano akhokhofarien uu aruaren mo
kipiyantin maifin ma varé inain danasinta ira ano

khaan kaurintin maen inka bara va maifin ma
vain danasinta va dere ira khaan kaurinten mino.

1 Miné danasinta ma eukukhein mai ira ano
khaan kaurinten mifo kantasi ukhe v puntéakein

avuava ana variyan ban nanin banta va bano.
12 M4an ma iydkeya mai ma Tiyarafenu ano afa
ira foké ma miné danasinta saman kaurin nain

* 3:5: Esé 1:6-9 * 3:6: Esé 7:11; 2Pi 2:5 * 3:8: Ibo 90:4
* 3:9: Aba 2:3; 1Ti 2:4 * 3:10: Mat 24:29, 35; Ruk 12:39; 1Te
5:2

damu san aine ereno sire va ineine iya vano.

13*Mdan tin nompo mai ma auyen bara va inaru
va ma iyatintan bakan ma funtdkein nanin bantai
varu ma vain nan mi ave ukhé tiféuno.

14 Mdaan tukhein nard téi ma sinunu ukheruna
sirona kéka soe, mai yanasinta ma afoka inain

nan ma ave ukhanteya mai mindé dandpin ma
funtdke vanona avuavasa bariya va Tiyarafenu
va kuse vano.

15 *Banasi ano ida o afeyorano van mi Bafan

mano ave ukhen mifo afovasa ono. Mai van
mi seti ma sinunu ukheruna sifa tivde Pori ano
Tiyarafenu ma amein afova fokéi siretin bompon

amikharen mino. 16 Béi ma uvantein bompon
kayofin ma onesin maen mdaan danasinta kayo

van manan tikhen mino. Béi ma uvantein bom-
pon kayo ma onante manda uman dakhanti maen

inin ma ida kama ukhein kéka anon mai vaya
vaéden ena yandka tiddiyan mino. Ena vompon
doki kayofin dere maan avuava anan bariyakan
maiano uman manan o maman afoka iyan mino.

Pita Ma Kipan Baya Sein Mino

17 *Téi ma sinunu ukheruna sirona kéka soe,
siretin pe o utubé amaan baya siameku afova

ukharé esin maen namu nanin bantai avuava
sinta ano siretii inin ida maden asuse intiya dkona

e ma mumunan iyaona ida me ampeno van
muno. 18 Mdan tin nompo setin ma Siyain Bafan

Yisas Karaisin ma anunu ukhein tarisari va afova
vasa e inorano.

* 3:13: Ais65:17:66:22; Rev21:1,27 © 3:15: Rom2:4 ~ 3:17:
Mak 13:33; 1Ko 10:12

Béimpin nd mino kakhan ma avi ma yani in
avuava ba ano saréa vaken nda para van oriyan
bano. Mai fura ino.

